
Rezime/Abstract

Teški metali su prirodne komponente Zemljine kore koje se unose u manjim količinama u tijelo putem hrane, pitke vode i
zraka. Određeni teški metali se nalaze u ljudskom organizmu u tragovima i neophodni su za održavanje rada metabolizma,
a u većim količinama mogu i dovesti do trovanja. Unos biljaka i morskih plodova kroz ishranu predstavlja glavni put
izloženosti teškim metalima. Teški metali postaju toksični kada ih tijelo ne metabolizira i nakupljaju se u mekim tkivima.
Hronični unos toksičnih metala ima nepoželjne posljedice na ljude, a povezani štetni uticaji postaju vidljivi tek nakon
višegodišnjeg izlaganja. Danas se čovjek svakodnevno susreće s ambalažom prehrambenih namirnica čija je uloga da
sačuvaju sadržaj, kvalitet i zdravstvenu kvalitetu određene namirnice. Smanjenje troškova ambalaže uz zadovoljenje
potreba potrošača i uslova prehrambene industrije, očuvanje zdravstvene kvalitete hrane i minimalnog uticaja ambalaže na
okoliš, uveliko mogu doprinijeti postizanju konkurentnosti prehrambenih proizvoda na tržištu. Cilj ovog rada je prikupiti
saznanja o prisustvu teških metala u ambalaži za pakovanje hrane, te izvršiti komparativnu analizu metoda koje su
korištene za analizu teških metala u različitim ambalažama za pakovanje hrane. Ključne riječi: teški metali, ambalaža za
pakovanje hrane, komparativna analiza

